Asisko gutuna

2026ko martxoa

1. printzipioa. Egunero bilatzea Jainkoarekin harreman pertsonala

209. zenbakia

Asis Sarea eguneroko bizimoduan espiritualtasun frantziskotarra ezagutu edo partekatu nahi du-

ten lagunen sare sozial irekia da.

Bizi izandakoaren oroimena jakinduria iturri da garai guztietako giza bizitzarako.

Gogoetarako gaia

Memoria egitea

Gure mundu teknifikatu honetan, memoria hi-
tza ia automatikoki lotuta dago ordenagailuek
datuak, zenbakiak, bitak... gordetzeko duten
gaitasunarekin. Hala ere, memoria, geroan era-
biltzeko datuak metatze hutsa baino zerbait
gehiago da.

Memoria egiteaz ari garenean, bizitakoa gogo-
ratzeko gaitasunaz ari gara batez ere. Bizi izan-
dakoa berriro bihotzetik igarotzearen antzeko
zerbait litzateke. Eta memoratze honek bizitza
era gizatiarragoan bizitzen laguntzen digu. Me-
moria, gure biografian bizi

izandakoaren oroimena ez ezik, gure aurreko
gizon eta emakumeek bizi izandakoarena ere
bada. Haiek, bizitzea tokatu zitzaiena bizi izan
zutenek, gure bizitzan laguntzen digute orain:
haien memoria, hau da: bizipenak, bizi-apus-
tuak, joan-etorriak, iritsi zaigulako. Eta, batik
bat, gure giza izaerari buruzko utzi dizkiguten
ikaskuntzak, balioak eta moduak, gure egune-

rokoan gehien laguntzen digutenak.

Agian, iraganekoen bizi-jakinduriaren oroime-
na galduko ez bagenu, gure bizimodua gizatia-
rragoa izango litzateke. Teknologiaz eta eragin-
kortasunaz gain, gizakiago egiten gaituen hori
ikasi behar dugu, eta hori ez dira aurrerapen
zientifikoak eta teknikoak, baizik eta bizitzen
eta hiltzen laguntzen digun jakituriaren memo-
ria; aholkularien jakinduria, letradunak ala ezja-
kinak 1zan. Beren haragitan ikasi zutelako exis-
tentziaren jakituria: jaiotza, maitasuna, mina,
heriotza, itxaropena...

Fedea bizitzen gehien laguntzen duen ariketeta-
ko bat oroitzapena da, Jainkoak munduan eta
gutariko bakoitzarengan egin dituen mirarien
oroimena egitea. Kristauok Jesusen memoria
egiten dugu bere izenean biltzen garen bakoi-
tzean. Bere oroitzapena egitea gogoratzea baino
gehiago da; gaur eta hemen bera presente egitea
da, gure eta munduaren bizitzarako.

Biblia pasartea: Dt 6,4-9

ENTZUN, ISRAEL: Jauna da gure Jainkoa, Jauna bat bakarra da! Maita ezazu Jauna zeure
Jainkoa bihotz-bihotzez, gogo osoz eta indar guztiz. Izan beti gogoan gaur ematen dizkizudan
agindu guztiok; irakatsi behin eta berriro zeure seme-alabei; mintzatu haietaz etxean zaudela nahiz
bidean zoazela, oheratzean nahiz jaikitzean; lot itzazu seinale bezala eskumuturrean eta oroigarri
bezala bekokian, eta idatzi etxeko ate-alboetan eta hiri-sarreran.



Asisko gutuna 209. zenbakia

Frantziskotar espiritualtasuna

Eta Jaunak anaiak eman zizkidanean, inork ez zidan erakutsi zer egin behar nuen, baizik eta Goi-goikoak
berak agertu zidan Ebanjelio santuko moldearen arabera bizi behar nuela. Eta nik hitz gutxitan eta sinpleki
idatzarazi nuen, eta Aita santu jaunak baietsi egin zidan.

Bizimodu hau hartzeko asmoz zetozenek eduki zezaketen guztia behartsuei banatzen zieten, eta honako
hauekin kontentatzen ziren: tunika bakar bat, barru eta kanpo adabatua, gerriko soka eta azpiko galtzak.
Eta ez genuen beste ezer eduki nahi.

Kleriko ginenok, beste klerikoen erara errezatzen genuen Ofizioa; laikoek, berriz, Gure Aitak esaten zituz-
ten. Eta oso gustuko genuen elizetan egotea. Eskolagabeak ginen eta guztien mendeko.

Nik neure eskuz lan egiten nuen, eta egin nahi dut, eta tinko nahi dut, gainerako anaia guztiek ere lan egin
dezatela lanbide egoki batean. Lanbiderik ez dakitenek ikas dezatela, ez lansaria jasotzeko gutiziaz. Eta
lansaririk ematen ez digutenean, jo dezagun Jaunaren mahaira, aterik ate limosna eskatuz. jaunak agertu
zidan, agur gisa hau esateko: «Bakea dizula Jaunak».

(Test 14-23)

Otoitza

Jauna, bizitzaren eta historiaren Jainkoa,
erakuts lezaguzu oroimena bihotzarekin egiten.

Ez dezagun ahaztu bizitakoa,
ezta Zuk gure bidean
eta gure aurrekoen bizitzan utzitako aztarnak ere.

Jakin dezagun gogoratzen gizatasun handiagoz

Bihotz-bihotzez maita dezagun,
arima eta indar guztiz.

Asisko Frantziskori bezala,

emaguzu Ebanjelioa sinpleki bizitzeko grazia,
esku zabalik, izpiritu apalez

eta Zugan erabateko konfiantza jarriz.

bizitzeko, Zintzoki lan egiten jakin dezagula,

maitasunetik, minetik, itxaropenetik, esperientziatik
eta partekatutako fedetik sortzen den jakinduria
apaletik ikasteko.

Grabatu zure Hitza gure bihotzean,

senideak onartzen,
eta beti zure bakea bilatzen.

Egin gaitzazu Jesusen oroimen bizia,
gogoratzean,
gaur presente egin dezagun

ibiltzean, atseden hartzean, lan egitean

. . ure bizitzan eta munduan.
eta maitatzean gurekin eraman dezagun. g

Amen.

Gutuneko azken hitzak

Batzuetan une baten benetako balioa ez da ezagutzen memoria bihurtu arte (Seuss doktorea, idazlea)

2026ko martxoko eguneroko Ebanjelioa
Egunero Ebanjelioa irakurri nahi duten lagunek, egun bakoitzari dagozkion irakurgaien arabera, hemen
dauzkate erreferentzia guztiak:

1. Mt 17, 1-9 8.Jn4, 5-42 15.Jn 9, 1-41 22.Jn11,1-45 29. Mt 26,14-27,66

2. Lk 6,36-38 9. Lk 4, 24-30 16. Jn 4, 43-54 23.Jn 8, 1-11 30. Jn 12,1-11

3. Mt 23,1-2 10. Mt 18,21-35 17.Jdn 5,1-16 24.Jn 8, 21-30 31.Jn 13,21-33.36-38
4. Mt 20, 17-28 11. Mt 5,17-19 18. Jn 5,17-30 25. Lk 1,26-38

5. Lk 16, 19-31 12. Lk 11,14-23 19. Mt 1,16.18-21.24a 26.Jn 8,561-5

6. Mt 21, 33-43.45-46 13. Mk 12 28-34 20. Jn 7,1-2.10.25-30 27.Jn 10,31-42

7.1k 15,1-3.11-32 14. Lk 18,9-14 21.Jn 7, 40-53 28. Jn 11,45-57

